КОМИ РЕСПУБЛИКАЛÖН ОЛАНПАС

«Коми Республика мутасын паськыда тöдса мупытшса озырлун 
перйöм могысь му пытшкöсöн, меставывса тöдчанлуна  
мупытшса участокъясöн, а сiдзжö меставывса тöдчанлуна 
муувса стрöйбаяс лэптöм вылö меставывса тöдчанлуна 
мупытшса участокъясöн вöдитчöм йылысь» Коми Республикаса Оланпасö вежсьöмъяс пыртöм йылысь 

Примитöма Коми Республикаса
Государственнöй Сöветöн                           2010 вося рака тöлысь 18 лунö

1 статья. Пыртны «Коми Республика мутасын паськыда тöдса мупытшса озырлун перйöм могысь му пытшкöсöн, меставывса тöдчанлуна  мупытшса участокъясöн, а сiдзжö меставывса тöдчанлуна муувса стрöйбаяс лэптöм вылö меставывса тöдчанлуна мупытшса участокъясöн вöдитчöм йылысь» Коми Республикаса Оланпасö (Коми Республикаса государственнöй власьт органъяслöн индöд-тшöктöмъяс, 2005, 5 №, 3884 ст.; 2006, 4 №, 4365 ст.; 2007, 1 №, 4668 ст.; 2008, 9 №, 422 ст.; 2009, 11 №, 190 ст.) татшöм вежсьöмъяс:
1. 1 статья гижны тадзи:
«1 статья. Паськыда тöдса мупытшса озырлун перйöм могысь му пытшкöс участокъясöн либö меставывса тöдчанлуна му пытшкöс участокъясöн вöдитчыны право босьтöмлы подулöн лоö Коми Республикаса Правительствоöн уполномочитöм Коми Республикаса олöмö пöртысь власьт органлöн (водзö – Коми Республикаса олöмö пöртысь власьт уполномочитöм орган):
паськыда тöдса мупытшса озырлуна му пытшкöс участокъясын либö меставывса тöдчанлуна му пытшкöс участокъясын паськыда тöдса мупытшса озырлун туялöм да перйöм вылö либö паськыда тöдса му мупытшса озырлун геологическöя туялöм, туялöм да перйöм вылö право аукционлöн помшуöмъяс серти сетöм йылысь решение;
меставывса тöдчанлуна муувса стрöйбаяс, мый абу йитчöма мупытшса озырлун перйöмкöд, стрöитöм да уджöдöм вылö меставывса тöдчанлуна му пытшкöсöн вöдитчан право сетöм йылысь решение;
паськыда тöдса мупытшса озырлун  аддзöм местаын туялöм да перйöм могысь, кор урчитöма сiйöс аддзöмсö му пытшкöсöн вöдитчысьöн, кодi геологическöя туялiс сiйö му пытшкöс участоксö, государственнöй контракт серти индöм уджъяссö нуöдöм кындзи, паськыда тöдса мупытшса озырлуна му пытшкöс участокöн вöдитчан право сетöм йылысь решение;
паськыда тöдса мупытшса озырлуна му пытшкöс участокын юридическöй кывкутысьöн (операторöн), кодлысь вöдитчан правосö кадысь водз дугöдöма, удж нуöдöм могысь паськыда тöдса мупытшса озырлуна му пытшкöс участокöн дженьыд кадöн (öти воöдз) вöдитчан право сетöм йылысь решение.
Паськыда тöдса мупытшса озырлуна му пытшкöс участокöн либö меставывса тöдчанлуна му пытшкöс участокöн вöдитчан право сетöм йылысь решение примитсьö паськыда тöдса мупытшса озырлун туялöм вылö, а сiдзжö лöсялана муниципальнöй юкöнлöн мутасын меставывса тöдчанлуна муувса стрöйбаяс стрöитöм вылö меставывса асвеськöдлан органлöн разрешение дырйи.
2. 3 статьяса мöд да коймöд абзацъяс киритны.

2 статья. Тайö Оланпасыс вынсялö сiйöс официальнöя йöзöдан лунсянь.

